
15 -ാം കേരള നിയമസഭ

7 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 553 06-12-2022 - ൽ മറുപടിയ്ക്

ക്ഷേമപെന്‍ഷനുകളും മാനദണ്ഡങ്ങളും

ചോദ്യം ഉത്തരം

ശ്രീ. പി. ടി. എ. റഹീം
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ) ഏതൊക്കെ ക്ഷേമ പെന്‍ഷനുകളാണ് സര്‍ക്കാര്‍
നല്‍കിവരുന്നതെന്ന് വിശദമാക്കാമോ; ഇവ
ഓരോന്നിന്റെയും അര്‍ഹതാ മാനദണ്ഡങ്ങള്‍

വ്യക്തമാക്കാമോ;

(എ) ഇന്ദിരാഗാന്ധി ദേശീയ വാര്‍ദ്ധക്യകാല പെൻഷൻ,
ഇന്ദിരാഗാന്ധി ദേശീയ വികലാംഗ പെൻഷൻ,
ഇന്ദിരാഗാന്ധി ദേശീയ വിധവാ പെൻഷൻ, കര്‍ഷക
തൊഴിലാളി പെൻഷൻ, 50 വയസ്സു കഴിഞ്ഞ
അവിവാഹിതകള്‍ക്കുള്ള പെൻഷൻ എന്നിങ്ങനെ
അഞ്ചിനം സാമൂഹ്യ സുരക്ഷാ പെൻഷനുകളും,
സര്‍ക്കാര്‍ നല്‍കുന്ന ധനസഹായമുപയോഗിച്ച്
പെൻഷൻ വിതരണം നടത്തുന്ന 16 ക്ഷേമനിധി
ബോര്‍ഡു പെൻഷനുകളും കൂടാതെ സാംസ്ക്കാരിക
വകുപ്പ് മുഖേന നല്‍കുന്ന കലാകാര പെൻഷൻ,
അവശകലാകാര പെൻഷൻ, കായിക യുവജനക്ഷേമ
വകുപ്പു മുഖേന വിതരണം ചെയ്യുന്ന സര്‍ക്കസ്
കലാകാര പെൻഷൻ, അവശ കായികതാര
പെൻഷൻ എന്നീ പെൻഷനുകളാണ് സര്‍ക്കാര്‍
നല്‍കുന്നത്.

വിവിധ സാമൂഹ്യ സുരക്ഷാ പെൻഷനുകള്‍
ലഭിക്കുന്നതിനുള്ള അര്‍ഹതാ മാനദണ്ഡങ്ങള്‍

അനുബന്ധമായി ചേര്‍ക്കുന്നു. വിവിധ ക്ഷേമനിധി
ബോര്‍ഡു പെൻഷനുകള്‍ അതാത് ബോര്‍ഡുകളിലെ
നിയമാവലി പ്രകാരമുള്ള
മാനദണ്ഡങ്ങള്‍ക്കനുസരിച്ചാണ് നല്‍കുന്നത്.

സാംസ്ക്കാരിക വകുപ്പു മുഖേനയുള്ള പെൻഷനുകള്‍

1. കലാകാര പെൻഷൻ- 11.08.2017-ലെ സ.ഉ
(കൈ) നമ്പര്‍ 21/2017 സാം.കാ.വ. നമ്പര്‍ ഉത്തരവ്

പ്രകാരമുള്ള ചട്ടങ്ങള്‍ അനുസരിച്ചാണ് കലാകാര
പെൻഷൻ അപേക്ഷകള്‍ പരിഗണിക്കുന്നത്. 60
വയസ്സ് പ്രായമുള്ളവരും വാര്‍ഷിക വരുമാനം
1,00,000/- രൂപയില്‍ കവിയാത്തവരുമായ

സാഹിത്യകാരന്മാര്‍ക്കും കലാകാരന്മാര്‍ക്കും
കലാകാര പെൻഷന് അപേക്ഷിക്കാവുന്നതാണ്.

ഉത്തരവിന്റെ പകര്‍പ്പ് അനുബന്ധം (1) ആയി
ചേര്‍ക്കുന്നു.

2. അവശ കലാകാര പെൻഷൻ- 31.12.2003-ലെ
സര്‍ക്കാര്‍ ഉത്തരവ് (ആര്‍.റ്റി)നം. 530/2003/
സി.എ.ഡി. പ്രകാരമുള്ള മാനദണ്ഡങ്ങള്‍ പാലിച്ചാണ്
കലാകാര പെൻഷൻ നല്‍കുന്നത്. ഉത്തരവിന്റെ

പകര്‍പ്പ് അനുബന്ധം (2) ആയി ചേര്‍ക്കുന്നു.

കായിക യുവജനക്ഷേമ വകുപ്പു മുഖേന നല്‍കുന്ന
പെൻഷനുകള്‍

1. സര്‍ക്കസ് കലാകാര പെൻഷൻ-

കുറഞ്ഞത് 15 വര്‍ഷമെങ്കിലും സര്‍ക്കസ്
പ്രകടനത്തില്‍ ഏര്‍പ്പെട്ടിട്ടുണ്ടായിരിക്കണം.
എന്നാല്‍ സര്‍ക്കസ് പ്രകടനത്തിനിടയില്‍

സംഭവിച്ച അപകടത്തെ തുടര്‍ന്ന് അവശത
അനുഭവിക്കുന്നവര്‍ക്ക് ഈ നിബന്ധന

ബാധകമല്ല.
45 വയസ്സില്‍ കൂടുതല്‍ പ്രായമുള്ള
പുരുഷൻമാര്‍ക്കും 35 വയസ്സില്‍ കൂടുതല്‍
പ്രായമുള്ള സ്ത്രീകള്‍ക്കും പെൻഷന്
അര്‍ഹതയുണ്ട്. എന്നാല്‍ സര്‍ക്കസ്
പ്രകടനത്തിനിടയില്‍ സംഭവിച്ച അപകടത്തെ
തുടര്‍ന്ന് അവശതയനുഭവിക്കുന്നവര്‍ക്ക് ഈ
നിബന്ധന ബാധകമല്ല.
3000 രൂപയില്‍ താഴെ പ്രതിമാസ
വരുമാനമുള്ളവര്‍ക്ക് പെൻഷന്
അര്‍ഹതയുണ്ട്.

2.അവശ കായികതാര പെൻഷൻ-

കായികരംഗങ്ങളില്‍ ശ്രദ്ധേയമായ സംഭാവന
നല്‍കിയിട്ടുള്ളവരും നിലവില്‍ സാമ്പത്തിക ബുദ്ധിമുട്ട്
അനുഭവിക്കുന്നവരും 60 വയസ്സോ അതില്‍ കൂടുതലോ
പ്രായമുള്ളവരുമാണ് അവശ കായികതാര പെൻഷന്
അര്‍ഹരായിട്ടുള്ളത്.

അനുബന്ധം

സാമൂഹ്യ സുരക്ഷാ പെൻഷനുള്ള പൊതു
മാനദണ്ഡങ്ങള്‍

അപേക്ഷകന്റെ കുടുംബ വാര്‍ഷിക വരുമാനം ഒരു
ലക്ഷം രൂപയില്‍ കവിയരുത് (വിവാഹിതരായ
മക്കളുടെ വരുമാനം കണക്കിലെടുക്കേണ്ടതില്ല)

അപേക്ഷകന്‍ സര്‍വ്വീസ് പെന്‍ഷണര്‍ / കുടുംബ
പെൻഷൻ ലഭിക്കുന്നവർ ആകരുത്. (2000 രൂപ വരെ

എക്സ്ഗ്രേഷ്യാ കുടുംബപെൻഷൻ വാങ്ങുന്നവർക്ക് ഈ
നിബന്ധന ബാധകമല്ല)

അപേക്ഷകന്‍ ആദായനികുതി നല്‍കുന്ന
വ്യക്തിയാകരുത്.

അപേക്ഷകന്റെ പേരിലോ കുടുംബത്തിന്റെ പേരിലോ
രണ്ടേക്കറില്‍ കൂടുതല്‍ വസ്തു ഉണ്ടാകരുത് (പട്ടിക വര്‍ഗ്ഗ
വിഭാഗത്തില്‍പ്പെട്ട അപേക്ഷകര്‍ക്ക് ഇത് ബാധകമല്ല).

1000 സി സി യിൽ കൂടുതൽ എഞ്ചിൻ
കപ്പാസിറ്റിയുള്ള , ടാക്സിയല്ലാത്ത , നാലോ
അതിലധികമോ ചക്രങ്ങളുള്ള വാഹനങ്ങള്‍
(അംബാസഡര്‍ കാര്‍ ഒഴികെ) സ്വന്തമായുള്ള
വ്യക്തികളാകരുത്.

അപേക്ഷകന്‍ കേന്ദ്രസര്‍ക്കാര്‍/ മറ്റുസംസ്ഥാന

സര്‍ക്കാര്‍ എന്നിവിടങ്ങളില്‍ നിന്നും ശമ്പളം/
പെന്‍ഷന്‍/ കുടുംബ പെന്‍ഷന്‍ ലഭിയ്ക്കുന്ന
വ്യക്തിയാകരുത്.

7. അപേക്ഷകന്‍ കേന്ദ്ര/ സംസ്ഥാന പൊതുമേഖലാ
സ്ഥാപനങ്ങളിൽ നിന്നും വിരമിക്കുകയും ടി
സ്ഥാപനത്തിലെ സ്കീം പ്രകാരം പെൻഷൻ/ കുടുംബ
പെന്‍ഷന്‍

ലഭിക്കുകയും ചെയ്യുന്ന വ്യക്തിയാകരുത്.

8. വിവിധ ദേവസ്വം ബോര്‍ഡുകളിലെ
(തിരുവിതാംകൂര്‍, കൊച്ചി, മലബാര്‍, ഗുരുവായൂര്‍,
കൂടല്‍ മാണിക്യം) സ്ക്കീം പ്രകാരം പെൻഷൻ ലഭിക്കുന്ന
വിരമിച്ച ജീവനക്കാരനാകരുത്

(22.09.2022 മുതല്‍ പ്രാബല്യം).

9. സഹകരണ സംഘങ്ങളില്‍ നിന്നും വിരമിച്ച്, കേരള
സഹകരണ എംപ്ലോയീസ് പെൻഷൻ ബോര്‍ഡില്‍
നിന്നും പെൻഷൻ ലഭിക്കുന്ന വ്യക്തിയാകരുത്

(22.09.2022 മുതല്‍ ബാധകം)

ഓരോ ഇനം പെൻഷനുമുള്ള പ്രത്യേക
മാനദണ്ഡങ്ങൾ

1. വാര്‍ദ്ധക്യകാല പെന്‍ഷന്‍

I) പെന്‍ഷൻ അര്‍ഹതയ്ക്കുള്ള കുറഞ്ഞപ്രായം 60
വയസ്സാണ്.

2. കര്‍ഷക തൊഴിലാളി പെന്‍ഷന്‍

i) 60 വയസ്സോ അതിനു മുകളിലോ ആയിരിക്കണം

ii) കര്‍ഷകത്തൊഴിലാളി ക്ഷേമനിധിയില്‍
അംഗമായിരിക്കണം

3. 50 വയസ്സ് കഴിഞ്ഞ അവിവാഹിതകൾക്കുള്ള
പെന്‍ഷന്‍

I) അപേക്ഷക 50 വയസ്സ് പൂര്‍ത്തിയാക്കിയിരിക്കണം.

ii) അപേക്ഷക അവിവാഹിതയായിരിക്കണം

4. വിധവാ പെന്‍ഷന്‍

i) ഭർത്താവ് മരണപ്പെടുകയോ 7
വർഷത്തിലധികമായി ഭർത്താവിനെ കാണാൻ
ഇല്ലാത്തതോ ആയവര്‍ക്കു മാത്രമേ വിധവാ പെൻഷൻ
ലഭിയ്ക്കുവാന്‍ അര്‍ഹതയുള്ളൂ. അപ്രകാരം
ഭർത്താവിന്റെ മരണ സർട്ടിഫിക്കറ്റ്/ 7
വർഷത്തിലധികമായി ഭർത്താവിനെ കാണ്മാനില്ലാ
എന്ന് റവന്യൂ അധികാരികൾ നൽകുന്ന വിധവാ
സർട്ടിഫിക്കറ്റ് എന്നിവയുടെ അടിസ്ഥാനത്തിൽ

മാത്രമേ വിധവാ പെൻഷൻ അനുവദിക്കാൻ പാടുള്ളൂ.
പ്രസ്തുത സർട്ടിഫിക്കറ്റിന്റെ നമ്പർ, തീയതി,
സർട്ടിഫിക്കറ്റ് നൽകിയ പ്രാദേശിക സർക്കാർ
എന്നിവ സേവനയിൽ രേഖപ്പെടുത്തേണ്ടതും

സര്‍ട്ടിഫിക്കറ്റ് അപ്-ലോഡ് ചെയ്യേണ്ടതുമാണ്.

ii) ഭർത്താവ് ഉപേക്ഷിച്ച് 7 വർഷം കഴിഞ്ഞതും

(deserted) പുനർ വിവാഹിതരായിട്ടില്ലാത്തവരുമായ

50 വയസ്സുകഴിഞ്ഞ സ്ത്രീകൾക്ക് മറ്റ് മാനദണ്ഡങ്ങള്‍

പ്രകാരം അർഹതയുള്ളപക്ഷം മേൽ വിവരങ്ങൾ
ഉൾക്കൊള്ളിച്ച് വില്ലേജ് ഓഫീസർ നൽകുന്ന
സർട്ടിഫിക്കറ്റിന്റെ അടിസ്ഥാനത്തിൽ വിധവാ
പെൻഷൻ ലഭിയ്ക്കുവാന്‍ അര്‍ഹതയുണ്ട്.

iii) നിയമപരമായി വിവാഹ മോചനം നേടിയവരെ
വിധവയായി കണക്കാക്കാനാകില്ല. അതിനാൽ
അവർക്ക് വിധവാ പെൻഷൻ ലഭിക്കാൻ
അർഹതയുണ്ടായിരിക്കുന്നതല്ല.

iv) ഖണ്ഡിക 4(ii) പ്രകാരം ഉപേക്ഷിക്കപ്പെട്ടതല്ലാതെ
ഭർത്താവിൽ നിന്നും അകന്നു കഴിയുന്ന
വിധവയല്ലാത്ത വ്യക്തികൾക്ക് വിധവാ പെൻഷൻ
അനുവദിക്കാൻ പാടില്ല.

5. വികലാംഗ പെന്‍ഷന്‍

i) 40 ശതമാനമോ അതിനു മുകളിലോ വൈകല്യമുള്ള
വ്യക്തിയായിരിക്കണം.

ii) വികലാംഗനായ വ്യക്തിക്ക് വികലാംഗ പെൻഷനു
പുറമേ മറ്റൊരു സാമൂഹ്യ സുരക്ഷാ പെൻഷൻ /
ക്ഷേമനിധി ബോർഡ് പെൻഷൻ 600/- രൂപ
നിരക്കിൽ ലഭിക്കാൻ അർഹതയുണ്ടായിരിക്കും .

ii) വികലാംഗ പെൻഷൻ ഗുണഭോക്താവ് ക്ഷേമനിധി
ബോർഡ് പെൻഷൻ ലഭിക്കുന്ന വ്യക്തിയാണെങ്കിൽ

രണ്ടാമത്തെ സാമൂഹ്യ സുരക്ഷാ പെൻഷന്
അർഹനല്ല .

iv) നിലവിൽ വികലാംഗ പെൻഷൻ ഒഴികെയുള്ള
സാമൂഹ്യ സുരക്ഷാ പെൻഷൻ ലഭിച്ചു വരുന്ന
വികലാംഗനായ വ്യക്തിക്ക് അർഹതാ
മാനദണ്ഡങ്ങൾക്ക് വിധേയമായി വികലാംഗ
പെൻഷൻ 600/- രൂപ നിരക്കിൽ ലഭിക്കാൻ അർഹത
ഉണ്ടായിരിക്കുന്നതാണ്.

v) തനത് ഫണ്ടുപയോഗിച്ച് പെൻഷൻ നൽകുന്ന
ക്ഷേമനിധി ബോർഡുകളിൽ നിന്ന് പെൻഷൻ
ലഭിക്കുന്ന ഗുണഭോക്താക്കൾക്ക് ബോർഡ് പെൻഷന്
പുറമേ വികലാംഗ പെൻഷൻ 600/- രൂപ നിരക്കിൽ
ലഭിക്കുന്നതാണ്. അത്തരക്കാർക്ക് മറ്റ് വികലാംഗ
പെൻഷൻ ഗുണഭോക്താക്കൾക്ക് ലഭിക്കുന്ന
രണ്ടാമത്തെ സാമൂഹ്യ സുരക്ഷാ പെൻഷന് അർഹത
ഉണ്ടായിരിക്കുന്നതല്ല.

6. മറ്റ് മാനദണ്ഡങ്ങള്‍ / നിര്‍ദ്ദേശങ്ങള്‍

06/02/2017-നു മുന്‍പ് സാമൂഹ്യ സുരക്ഷാ പെൻഷനും
ക്ഷേമനിധി ബോർഡ് പെന്‍ഷനും വാങ്ങിവരുന്നവര്‍ക്ക്
ക്ഷേമനിധി ബോർഡ് പെൻഷൻ സാധാരണ
നിരക്കിലും ഒരു സാമൂഹ്യ സുരക്ഷാ പെൻഷൻ 600/-
രൂപ നിരക്കിലും ലഭിക്കാൻ
അർഹതയുണ്ടായിരിക്കുന്നതാണ്.

06/02/2017മുതല്‍ ഏതെങ്കിലും ഒരു പെന്‍ഷന്
(ക്ഷേമനിധി ബോര്‍ഡ് പെന്‍ഷനോ സുരക്ഷാ
പെന്‍ഷനോ) മാത്രമേ അര്‍ഹതയുണ്ടായിരിക്കുകയുള്ളൂ

തനതു ഫണ്ട് ഉപയോഗിച്ച് പെന്‍ഷന്‍ നല്‍കുന്ന
ക്ഷേമനിധി ബോര്‍ഡ് ഗുണഭോക്താക്കള്‍ക്ക് മറ്റൊരു
സാമൂഹ്യ സുരക്ഷാപെന്‍ഷന്‍ 600/- രൂപ നിരക്കിൽ
ലഭിക്കുന്നതാണ്. 06/07/2018 തീയതിക്ക് മുമ്പ്
സാമൂഹ്യ സുരക്ഷാ പെൻഷൻ അനുവദിക്കപ്പെട്ടവർക്ക്
ലഭിച്ചു വന്നിരുന്ന ഉയർന്ന നിരക്കിലുള്ള സാമൂഹ്യ
സുരക്ഷാ പെൻഷൻ തുടർന്നും ലഭിക്കുന്നതാണ്.

(എ) കേന്ദ്ര-സംസ്ഥാന പൊതുമേഖലാ
സ്ഥാപനങ്ങളില്‍ നിന്നും വിരമിച്ച എക്സിക്യൂട്ടീവുകള്‍/

സ്റ്റാഫുകള്‍ എന്നിവരില്‍ 4000/- രൂപവരെ
ഇ.പി.എഫ് പെൻഷൻ ലഭിക്കുന്നവര്‍ക്ക് സാമൂഹ്യ
സുരക്ഷാ പെൻഷൻ 600/- രൂപ നിരക്കില്‍ മാത്രം
ലഭിക്കാൻ അര്‍ഹതയുണ്ടായിരിക്കും. ഈ വിഭാഗം
ജീവനക്കാരില്‍ 4000/- രൂപയ്ക്ക് മുകളില്‍ ഇ.പി.എഫ്
പെൻഷൻ ലഭിക്കുന്നവര്‍ക്ക് സാമൂഹ്യ സുരക്ഷാ
പെൻഷൻ ലഭിക്കാൻ അര്‍ഹതയുണ്ടായിരിക്കുന്നതല്ല.
എന്നാല്‍, ഈ വിഭാഗത്തില്‍പ്പെടുന്നവര്‍ക്ക്

ക്ഷേമനിധി ബോര്‍ഡ് പെൻഷൻ 600/- രൂപ
നിരക്കില്‍ ലഭിക്കാൻ അര്‍ഹതയുണ്ടായിരിക്കും.

(ബി) ഇ. പി. എഫ് പെൻഷൻ ലഭിക്കുന്ന വിരമിച്ച
തൊഴിലാളികളില്‍ 4000/- രൂപവരെ ഇ.പി.എഫ്
പെൻഷൻ ലഭിക്കുന്നവര്‍ക്ക് സാമൂഹ്യ സുരക്ഷാ/
ക്ഷേമനിധി ബോര്‍ഡ് പെൻഷൻ സാധാരണ
നിരക്കിലും, 4000/- രൂപയ്ക്ക് മുകളില്‍ ഇ.പി.എഫ്
പെൻഷൻ ലഭിക്കുന്നവര്‍ക്ക് സാമൂഹ്യ സുരക്ഷാ/
ക്ഷേമനിധി ബോര്‍ഡ് പെൻഷൻ 600/- രൂപ
നിരക്കിലും ലഭിക്കാൻ അര്‍ഹതയുണ്ടായിരിക്കും.

പ്രതിമാസം 4000/- രൂപ വരെ എക്സ്ഗ്രേഷ്യ
പെൻഷൻ/ എൻ.പി.എസ്. പെൻഷൻ
ലഭിക്കുന്നവര്‍ക്ക് അര്‍ഹതാ മാനദണ്ഡങ്ങള്‍ക്ക്

വിധേയമായി സാമൂഹ്യ സുരക്ഷാ പെന്‍ഷന്‍/ ഒരു
ക്ഷേമനിധി ബോര്‍ഡ് പെന്‍ഷന്‍ 600/- രൂപ
നിരക്കില്‍ ലഭിക്കുവാൻ അര്‍ഹതയുണ്ടായിരിക്കും.

സര്‍ക്കാര്‍ ധനസഹായം ഉപയോഗിച്ച് പെന്‍ഷന്‍
വിതരണം ചെയ്യുന്ന ക്ഷേമനിധി ബോര്‍ഡുകളിലെ
കുടുംബ പെന്‍ഷണർമാർ നിലവില്‍ മറ്റു
സാമൂഹ്യസുരക്ഷാ പെന്‍ഷന്‍/ ക്ഷേമനിധിബോര്‍ഡ്
പെന്‍ഷന്‍ കൈപ്പറ്റാത്തവരാണെങ്കില്‍ അവര്‍ക്ക് ഒരു
സാമൂഹ്യ സുരക്ഷാ പെന്‍ഷന്‍ പൂര്‍ണ്ണ നിരക്കില്‍
ലഭിയ്ക്കുവാന്‍ അര്‍ഹതയുണ്ട്.

ഒരു ഗുണഭോക്താവിന് ഇ.പി.എഫ്/ ക്ഷേമനിധി
ബോര്‍ഡ്/ സാമൂഹ്യ സുരക്ഷാ എന്നിവ ഉള്‍പ്പെടെ
ഏതെങ്കിലും രണ്ടിനം പെൻഷനുകള്‍ ലഭിക്കുന്നതിനേ
അര്‍ഹതയുള്ളൂ.

സാംസ്ക്കാരികം/ കായിക യുവജനക്ഷേമം എന്നീ
വകുപ്പുകള്‍ മുഖേനയുള്ള പെൻഷനുകള്‍
ലഭിക്കുന്നവര്‍ക്ക് ചുവടെ ചേര്‍ക്കുന്ന നിബന്ധനകള്‍

പ്രകാരം സാമൂഹ്യ സുരക്ഷാ പെൻഷനുകള്‍ ലഭിക്കാൻ
അര്‍ഹതയുണ്ട്.

(എ) തനതു ഫണ്ടിൽ നിന്നും പെൻഷൻ നൽകുന്ന
ക്ഷേമനിധി ബോർഡുകളിൽ അംഗമായ സർക്കസ്

പെൻഷൻ/ അവശ കായികതാര പെൻഷൻ/
കലാകാര പെൻഷൻ / അവശ കലാകാര
പെൻഷൻകാർക്ക് ക്ഷേമനിധി ബോർഡ് പെൻഷൻ
സാധാരണ നിരക്കിലും സർക്കസ്/ അവശ
കായികതാര / കലാകാര / അവശ കലാകാര
പെൻഷൻ എന്നിവയിലേതെങ്കിലും ഒന്ന് 600/- രൂപ
നിരക്കിലും ലഭിക്കാൻ അർഹതയുണ്ട്.

(ബി) വികലാംഗ പെൻഷൻ ലഭിക്കുന്നവർക്ക്, മറ്റ്
പെൻഷനുകളൊന്നും കൈപ്പറ്റാത്ത പക്ഷം,
മാനദണ്ഡങ്ങൾക്ക് വിധേയമായി സർക്കസ്
പെൻഷൻ/ അവശ കായികതാര പെൻഷൻ/
കലാകാര പെൻഷൻ/ അവശ കലാകാര പെൻഷൻ
എന്നിവയിൽ ഏതെങ്കിലും ഒന്ന് 600/- രൂപ നിരക്കിൽ
ലഭിക്കുന്നതാണ്. നിലവിൽ സർക്കസ് പെൻഷൻ/
അവശ കായികതാര പെൻഷൻ/ കലാകാര
പെൻഷൻ/ അവശ കലാകാര പെൻഷൻ
എന്നിവയിലേതെങ്കിലും ഒന്ന് ലഭിക്കുന്ന
ഭിന്നശേഷിക്കാർക്ക് മറ്റ് പെൻഷനുകളൊന്നും
കൈപ്പറ്റാത്ത പക്ഷം, മാനദണ്ഡങ്ങൾക്ക്

വിധേയമായി വികലാംഗ പെൻഷൻ 600/- രൂപ
നിരക്കിൽ ലഭിക്കാൻ
അർഹതയുണ്ടായിരിക്കുന്നതാണ്.

സാമൂഹ്യ സുരക്ഷാ പെൻഷൻ ഗുണഭോക്താവിന്റെ/
അപേക്ഷകന്റെ ഭൗതിക സാഹചര്യങ്ങൾ
പരിശോധിക്കുമ്പോൾ താഴെ വിശദീകരിച്ചിട്ടുള്ള
വിഭാഗത്തിലുള്ളവർ മെച്ചപ്പെട്ട ഭൗതിക
സാഹചര്യങ്ങളുള്ള ഗണത്തിൽപ്പെടുന്നു.

(എ) 2000 ചതുരശ്ര അടിയിൽ കൂടുതൽ
വിസ്തീർണ്ണമുള്ളതും ആധുനിക രീതിയിൽ ഫ്ലോറിംഗ്
നടത്തിയിട്ടുള്ളതും കോൺക്രീറ്റ് ചെയ്തതുമായ
കെട്ടിടങ്ങൾ ഉള്ളവർ

(ബി) താമസിക്കുന്ന വീട്ടിൽ എയർകണ്ടീഷണർ
ഉള്ളവർ.

(സി) കുടുംബത്തിൽ 1000 സി.സി- യിൽ കൂടുതൽ
എഞ്ചിൻ കപ്പാസിറ്റിയുള്ള എ.സി. വാഹനമൂള്ളവർ.

(x) അനാഥ/ അഗതി/ വൃദ്ധ
മന്ദിരങ്ങളില്‍താമസിക്കുന്ന അന്തേവാസികള്‍ക്ക്
സാമൂഹ്യ സുരക്ഷാ പെൻഷൻ ലഭിക്കുന്നതിന്
അര്‍ഹതയില്ല.

(xi) പെൻഷൻ ഗുണഭോക്താവ് മരിച്ച ശേഷം
അനുവദിക്കുന്ന പെൻഷൻ തുകയ്ക്ക് അവകാശികള്‍ക്ക്
അര്‍ഹതയുണ്ടയിരിക്കുന്നതല്ല.

(ബി)

സാമ്പത്തിക സ്ഥിതി മെച്ചപ്പെട്ട കാലയളവില്‍ വലിയ
വീടുകള്‍ നിര്‍മ്മിക്കുകയും പിന്നീട്
ദരിദ്രാവസ്ഥയിലെത്തുകയും ചെയ്തവര്‍ക്ക് വീടിന്റെ
വിസ്തൃതി കൂടുതലാണെന്ന കാരണത്താല്‍ പെന്‍ഷന്‍
നിഷേധിക്കപ്പെടുന്നുണ്ടോ; എങ്കില്‍ ഇത്
പരിഹരിക്കാന്‍ എന്ത് തീരുമാനമാണ്
കൈക്കൊള്ളുന്നതെന്ന് വിശദമാക്കാമോ?

(ബി) 2000 ച. അടിയില്‍ കൂടുതല്‍ വിസ്തീര്‍ണ്ണമുള്ള

കോണ്‍ക്രീറ്റ് ചെയ്തതും ആധുനിക രീതിയില്‍ ഫ്ലോറിംഗ്
നടത്തിയിട്ടുളളതുമായ കെട്ടിടങ്ങള്‍ ഉള്ളവര്‍

മെച്ചപ്പെട്ട ഭൗതിക സാഹചര്യങ്ങല്‍ ഉള്ള

ഗണത്തില്‍പ്പെടുന്നതിനാല്‍ അവര്‍ക്ക് സാമൂഹ്യ

സുരക്ഷാ പെൻഷൻ ലഭിക്കുന്നതിന് അര്‍ഹതയില്ല.
വില്ലേജ് ഓഫീസര്‍ നല്‍കുന്ന വരുമാന സര്‍ട്ടിഫിക്കറ്റ്
പ്രകാരമുള്ള വരുമാനം, ഭൗതിക സാഹചര്യങ്ങള്‍
ഉള്‍പ്പെടെയുള്ള മറ്റ് മാനദണ്ഡങ്ങള്‍ എന്നിവ പ്രകാരം
അര്‍ഹതയുള്ളവര്‍ക്ക് മാത്രമേ സാമൂഹ്യ സുരക്ഷാ
പെൻഷൻ ലഭിക്കുകയുള്ളൂ. അപ്രകാരം

അര്‍ഹതയുള്ളവര്‍ക്കെല്ലാം നിലവില്‍ സാമൂഹ്യ

സുരക്ഷാ പെൻഷൻ അനുവദിച്ചുവരുന്നു. അര്‍ഹതാ
മാനദണ്ഡങ്ങളില്‍ മാറ്റം വരുത്തുന്ന വിഷയം

നിലവില്‍ സര്‍ക്കാരിന്റെ പരിഗണനയിലില്ല.

മറ്റ് ക്ഷേമ പെൻഷനുകള്‍ക്ക് അതാത് ക്ഷേമനിധി
ബോര്‍ഡുകള്‍/ വകുപ്പുകള്‍ നിഷ്ക്കര്‍ഷിക്കുന്ന

മാനദണ്ഡങ്ങളാണ് ബാധകമായുള്ളത്.

സെക്ഷൻ ഓഫീസർ

